
TRANSFORMASI DIGITAL MANTAPKAN PENDIDIKAN TINGGI  

 
 
UUM ONLINE: Senior Manager, Microsoft Malaysia, Khatijah Samah telah mengadakan 
kunjungan hormat ke atas Naib Canselor UUM, Prof. Dato’ Dr. Ahmad Bashawir Abdul Ghani, 
semalam. 
 
Dalam pertemuan itu, Naib Canselor meluangkan masa berbincang bersama delegasi sambil 
bertukar idea dan meneroka peluang yang ada antara kedua-dua pihak dalam berbagai aspek. 
 
Khatijah berkata, kunjungannya ke kampus ini bertujuan menjalin kerjasama dengan lebih erat 
dalam teknologi maklumat terutamanya transformasi digital untuk memantapkan pendidikan 
tinggi. 
 
“Dunia sedang berubah, teknologi berkembang dengan pantas dan industri turut berubah jika 
kita tidak berubah kita akan ketinggalan,” ucapnya di Bilik Mesyuarat Naib Canselor.  
 
Menurutnya, dengan mengadakan transformasi digital sesebuah institusi berupaya 
memantapkan institusi pendidikan misalnya menarik minat pelajar, memperkasakan 
pensyarah, mengoptimumkan institusi dan pemindahan pengetahuan agar kekal relevan.   

Hadir sama, Penolong Naib Canselor UUM CAS, Prof. Dr. Huda Ibrahim, Pengarah Canselori, 
Mohd Zamri Ahmad dan Pengarah UUMIT, Kamarudin Abdullah. 

